
“AVTOMOBIL YO'LLARI TO‘G'RISIDA”GI QONUNNING
YANGI TAHRIRI LOYIHASIDA SHAFFOFLIK VA
KORRUPSIYAGA QARSHI KAFOLATLARNING
HUQUQIY TAHLILI

Mirzayeva Mohina Srojiddinova,

O‘zbekiston Respublikasi Huqugni muhofaza qilish akademiyasi
mustaqil izlanuvchisi

ORCID: 0009-0009-4983-0770

e-mail: mohinamirzayeval994@gmail.com

Annotatsiya. Mazkur maqolada O“zbekiston Respublikasining “Avtomobil yo‘llari to'g'risida’gi
qonuni yangi tahriri loyihasida belgilangan shaffoflik va korrupsiyaga qarshi kafolatlar, ilk bor alohida
moddalarda mustahkamlangan qonuniylik, ochiqlik va oshkoralik prinsiplari huquqiy jihatdan tahlil
qilingan. Shuningdek, umumiy foydalanishdagi avtomobil yo‘llarini ekspluatatsiya qilish jarayonlariga
ochiq tenderlar orqali xususiy sektorni autsorsing asosida jalb etishning afzalliklari yoritilgan.
Tadqgiqotda qonun normalarida korrupsiya xavflarini kamaytirishga qaratilgan umumiy qoidalar
mavjud bo‘lsa-da, ularning amaliy mexanizmlari yetarli darajada aniq belgilanmagani ko‘rsatib
o'tilgan. Xususan, elektron tender tizimlari, ochiq ma’lumotlarni Davlat shartnomalari haqidagi ochiq
ma’lumotlar standarti (0CDS)da e’lon qilish, mustaqil moliyaviy va texnik audit, blokcheyn texnologiyasi
asosida xarajatlar reyestri, xabar qiluvchilarni huquqiy himoya qilish va “halollik pakti” - Integrity Pact
shartnomalarini joriy etish zarurligi asoslab berilgan. Jahon banki, Igtisodiy hamkorlik va taraqqiyot
tashkiloti va Transparency International tavsiyalari hamda Ukraina (“ProZorro”), Chili (“ChileCompra”),
Hindiston, Kolumbiya va Polsha tajribalari misolida xalqaro standartlar tahlil qilindi. Tadqiqot natijalari
yo'l-transport infratuzilmasi loyihalarini amalga oshirishda shaffoflik va hisobdorlikni ta’minlash,
korrupsiya xavflarini kamaytirish hamda jamoatchilik ishonchini mustahkamlash uchun huquqiy va
institutsional takliflar ishlab chiqish zarurligini ko'rsatadi.

Kalit so‘zlar: avtomobil yo'llari, korrupsiyaga qarshi kurashish, shaffoflik, hisobdorlik, elektron
tender, Davlat shartnomalari haqidagi ochiq ma’lumotlar standarti (OCDS), mustagqil audit, halollik pakti
(Integrity Pact), xabar qiluvchilar himoyasi, jamoatchilik nazorati

IPABOBOW AHAJIU3 TAPAHTHI IPO3PAYHOCTU U AHTHUKOPPYIILIMOHHBIX
MEP B IPOEKTE 3AKOHA «OB ABTOMOBW/IbHBIX JJOPOTAX» B HOBOH
PEJAKLIMU

Mup3saeBa MoxuHa CpoKUJNHOBHA,
CaMOCTOSITEJIbHbIN COUCKATEJb
[IpaBoOXpaHUTENBHOU aKalEMUU
Pecny6siviku Y36eKkucTaH

AHHomayus. B danHoli cmamve nposedéH npasosoll aHa.au3 zapaHmuil npospadHocmu U
AHMUKOPPYNYUOHHbIX ~MEXAHU3MO08, 3aKPEen/éHHblX 8 3akoHonpoekme «06 asmoMoO6U/AbHBIX
dopozax» e Hoeoll pedakyuu. Ocoboe sHUMaHUE ydeneHO NPUHYUNAM 3AKOHHOCMU, OMKpblimocmu
U 2/acHocmu, 8nepsvle OMPANCEHHLIMU 8 O0mOde/qbHblX Ccmambsix 3akoHonpoekma. OceewjeHbl
npeumywecmasa npus/edeHust HacCmHo20 CeKmopa Ha 0CHO8e aymcopcuHad K npoyeccam skcnayamayuu
asmomobu/ibHblx 00po2 06ujec0 NoO/Ib308AHUS Yepe3 OmKpblmbvle meHdepHble npoyedypsl. B
uccnedo8aHuu 0Omme4eHo, 4mo, HeCMOmpsi HA HAJAU4YUe 8 HOPMAaX NPUHUMAEeMO20 3aKOHA 06wux
no/0xceHull, Hanpas/AeHHbIX HA CHUMCEHUE KOPPYNYUOHHLIX PUCKO8, NPpAKMUYecKue MexaHU3Mbl
ux peajausayuu onpedeseHbl HedocmamoyHo 4émko. B uacmHocmu, o6ocHosaHa Heo6xodumocmob
gHedpeHUsl 3/1eKMPOHHbIX MeHJepHblX cucmeM, ny6AUKayuu OMKpbimbulx OAHHbIX 8 @opmame
CmaHdapma omKpbimblx 0aHHbIX 0 2ocydapcmeeHHblx 3akynkax (OCDS), He3agucumozo uHaHco8o2o
U mexHu4eckozo ayduma, eedeHust peecmpa pacxodo8 HA OCHO8e MexHo/102uU 6./10K4ellH, obecneveHust
npasoeoll 3awumsl UHPOPMAMOpPO8 U NpUMeHeHUs] KOHMpakimos 8 coomeemcmeuu ¢ «NaKkmom
dobpocosecmHocmu» - Integrity Pact. IlposedéH cpasHumMenbHblll aHAAU3 MeHOIYHAPOOHbIX
cmaHdapmos u pekomeHdayuli BcemupHozo 6aHka, OpeaHusayuu 3KOHOMU4ECKO20 compydHu4ecmad
u paszsumus, Transparency International, a makice onbima makux cmpaH, kak YkpauHa (ProZorro),
Yuau (ChileCompra), HuOus, Koaymbus u Ilosvwa. Pesyssmambul uccsiedosaHusi NoKaswlearom
HeobxodumMocmb paspabomku npasosvlx U UHCMUMYYUOHA/AbHLIX NpedsodceHUll, Hanpas/eHHbIX
Ha obecnevyeHue npospavyHocmu U nodom4émHocmu npu peaausayuu nNpPoekmos 00pPON*CHOU
UHPpacmpykmypbul, CHUXCEHUe KOPPYNYUOHHbIX PUCKO8 U YKpenjeHue 06UecmeeHH020 008epusl.

Kaiwouesvie caoea: asmomobuivHble dopoeu, 6Gopvba ¢ Koppynyuell, npo3paiHoOCmby,
nodomuémHocms, 3/1eKmMpoHHbIU meHdep, CmaHdapm OmMKpbimblx OAHHBIX O 20CY0apCMBeHHbIX
3akynkax (OCDS), He3zasucumwbili aydum, nakm dobpocosecmHocmu (Integrity Pact), 3awuma
UHopmamopos,  0bujecmgeHHblll  KOHMpPO/Ib

LEGAL ANALYSIS OF TRANSPARENCY AND ANTI-CORRUPTION SAFEGUARDS IN
THE NEW EDITION OF THE LAW “ON AUTOMOBILE ROADS”

Mirzaeva Mohina Srojiddinova,
Independent researcher at the
Academy of Law Enforcement

of the Republic of Uzbekistan

Abstract. In this article, the principles of legality, openness, and transparency, enshrined in separate
articles, as well as guarantees of transparency and anti-corruption defined in the draft of the new edition
of the Law of the Republic of Uzbekistan “On Automobile Roads,” are analyzed from a legal perspective
for the first time. The advantages of attracting the private sector through outsourcing through open
tenders to the processes of operating public roads are also highlighted. The study shows that, although
the norms of the law contain general provisions aimed at reducing corruption risks, their practical
mechanisms are not sufficiently clearly defined. In particular, the need to introduce electronic tender
systems, the publication of open data in the Open Data Standard on State Contracts (OCDS), independent
financial and technical audits, a cost register based on blockchain technology, legal protection of
informants, and the Integrity Pact is substantiated. International standards were analyzed using the
recommendations of the World Bank, the Organization for Economic Cooperation and Development, and
Transparency International, as well as the experience of Ukraine (“ProZorro”), Chile (“ChileCompra”),
India, Colombia, and Poland. The research results indicate the need to develop legal and institutional
proposals to ensure transparency and accountability in the implementation of road transport
infrastructure projects, reduce corruption risks, and strengthen public trust.

Keywords: automobile roads, anti-corruption, transparency, accountability, electronic tender, Open
Data Standard on State Contracts (OCDS), independent audit, Integrity Pact, whistleblower protection,

public monitoring

Kirish

Avtomobil yo‘llari - milliy igtisodiyotning muhim tarkibiy qismi bo‘lib, ularni loyihalash,
qurish va xizmat ko‘rsatish jarayonlari katta mablag‘lar, ko‘p sonli mansabdor shaxslar hamda
xususiy va davlat subyektlarining ishtirokini talab etadi. Shuning uchun yo‘l infratuzilmasi
loyihalari korrupsiya uchun o‘ziga xos “korrupsiyaga moyil” sohalardan biri sanaladi: turli
bosqgichlarda - loyiha tanlovi, xaridlar, nazorat va gqabul jarayonlarida xarajatlarni oshirish,
sifatdan voz kechish, mansabdor shaxslar ta’siri bilan tender natijalarini o‘zgartirish kabi
xatarlar paydo bo‘ladi.

O‘zbekiston kontekstida korrupsiyaga oid qonuniy va amaliy choralar so‘nggi yillarda
kuchayganiga qaramay, korrupsiya ko‘rsatkichlari va unga bog‘iq jinoyatlar soni hanuz
muhim muammo bo‘lib qolmoqda. Masalan, 2024-yil davomida turli hududlarda, shu
jumladan, ma’muriy darajadagi shaxslar tomonidan sodir etilgan korrupsiyaga oid qator
jinoyatlar ro‘y bergani va umumiy hisobda bir necha yuzta korrupsiyaga oid holatlar qayd
etilgani xabar qilindi; bu esa sohada shaffoflik va qat’iy monitoringni kuchaytirish zarurligini
yaqqol ko‘rsatadi [1].

Jahon banki, Xalgaro valyuta jamg‘armasi va Transparency International kabi tashkilotlar
infratuzilma loyihalaridagi korrupsiya xatarini kamaytirish uchun quyidagilarni tavsiya
etadi: elektron tender va ochiq raqobat; mustaqil tadqiqot va hisobdorlik (audit); loyiha
ma’lumotlarining ommaviy ochiq platformalarda shakllantirilishi; jamoatchilik va nodavlat
tashkilotlarning nazorati; korrupsiya aralashgan operatsiyalar uchun qonunchilikda
qat'iy sanksiyalar va zarar yetkazilishiga nisbatan tezkor tekshiruvlar. Bunday choralar
xarajatlarning shaffofligini oshirishi va korrupsiyaning kirib kelish yo‘llarini qisqartirishi
bilan ahamiyatli.

2025-yilda O‘zbekiston Respublikasining “Avtomobil yo‘llari to‘g‘risida”gi Qonuni yangi
tahriri jamoatchilik muhokamasiga qo‘yilib, unda shaffoflikni ta’minlash va infratuzilma
loyihalarini samarali boshqarishga doir qator yangi normalar kiritish imkoniyati paydo
bo‘ldi.

Yangilanadigan qonun doirasida avtomobil yo‘llari sohasidagi korrupsiya xavflarini
va ularning iqtisodiy illatlarini aniq statistik va manbali ma’lumotlar asosida tahlil qilish
muhimdir. Yangi qonun loyihasidagi mavjud normalarni korrupsiyaga qarshi barcha asosiy
mexanizmlar nuqtayi nazaridan baholash va qonunga kiritilishi maqgbul bo‘lgan konkret
huquqiy normalar va amaliy instrumentlarni taklif qilish mazkur ishning asosiy vazifalaridan
biridir.

Ushbu tadgiqotda qonunchilik tahlili, qiyosiy huqugshunoslik va xalqaro tajriba o‘rganish
usullari qo‘llandi. O‘zbekiston Respublikasining yangi tahrirdagi “Avtomobil yo‘llari
to‘grisida”gi qonuni loyihasi va amaldagi qonun hujjatlari normalarini o‘rganish orqali
ochiqlik va shaffoflik masalalaridagi mavjud huquqiy kamchiliklar aniglandi.

Asosiy qism

Avtomobil yo‘llari to‘g‘risidagi qonunning yangi tahriri loyihasida ochiqlik va oshkoralik
prinsiplari alohida belgilangan bo‘lib, ular davlat boshqaruvi va yo‘l infratuzilmasi sohasidagi
islohotlarning asosiy yo‘nalishi sifatida qayd etilgan. Masalan, 5-moddada umumiy prinsiplar
gatorida “ochiqglik va oshkoralik” tamoyillari nazarda tutilgan, 8-moddada esa tender
savdolarini ochiq o‘tkazish to‘g‘risidagi talab bayon etilgan. Bu holat, shubhasiz, gonunning
shaffoflikni ta’'minlashga qaratilganini ko‘rsatadi.

Qonunning yangi tahririda ilk bor qonuniylik, ochiqlik va oshkoralik prinsiplari alohida
moddalarda (6-modda, 8-modda) mustahkamlangani ilmiy va amaliy jihatdan muhim qadam

hisoblanadi. Chunki amaldagi avvalgi tahrirlarda mazkur prinsiplar alohida modda sifatida
nazarda tutilmagan, bu esa huquqiy mexanizmlarning zaifligini ko‘rsatardi. Shu bois mazkur
prinsiplarni qonun darajasida mustahkamlash sohada shaffoflik, hisobdorlik va huquqiy
kafolatlarni kuchaytirishda muhim ahamiyat kasb etadi.

Avtomobil yo'llarini rejalashtirish, loyihalash, qurish, rekonstruksiya qilish va
ekspluatatsiya qilish O‘zbekiston Respublikasining amaldagi qonun hujjatlariga qat’iy rioya
gilingan holda amalga oshirilishi lozim.

Xalgaro amaliyotda yo‘l infratuzilmasini rejalashtirish va qurish jarayonlarida qonuniylik
prinsipi nafagat umumiy tarzda, balki aniq texnik, ekologik va xavfsizlik standartlari
orqali huqugqiy jihatdan mustahkamlanadi. Masalan, AQSh qonunchiligida 23 U.S.C. §
109-moddasida federal mablag‘lar hisobiga quriladigan yo‘llar uchun dizayni, xavfsizligi
va salomatlik mezonlari qat’iy belgilangan [2]. Shuningdek, Hindistonda milliy yo'‘llar
tenderlarida pudratchilarning moliyaviy va texnik salohiyatiga oid me’yorlar joriy etilgan
bo‘lib, ular bajarilmagan hollarda kelishuvlarni bekor qilish va kechikishlarning oldini olish
choralari ko‘rilgan [3]. Yevropa Ittifoqi qonunchiligida esa yo‘l infratuzilmasi xavfsizlik
inspeksiyalari, ekologik talablar va ma’lumotlarni ochiq shaklda yuritish kabi normalar qat’iy
belgilangan [4].

Mazkur holatdan ko‘rish mumkinki, O‘zbekiston Respublikasining “Avtomobil yo‘llari
to‘grisida”gi Qonunida qonuniylik prinsipi umumiy huquqiy me’yor sifatida nazarda tutilgan
bo‘lsa-da, u xalqaro amaliyotdagi kabi detallashtirilgan standartlar va amaliy mexanizmlar
bilan boyitilishi zarur.

Ochiqlik va oshkoralik prinsiplari haqida gapiradigan bo‘lsak, avtomobil yo‘llarini
loyihalash, qurish va rekonstruksiya qilishda pudratchilarni aniglash ochiq tender savdolarini
o‘tkazish yo‘li bilan aniqlanishi lozim. Ochiqlik va oshkoralik (transparency) - davlat
qarorlari, xarajatlar va jamoat resurslaridan foydalanish jarayonlari haqida jamoatchilikka
ma’lumot berishni, faol monitoring imkoniyatlarini yaratishni nazarda tutadi.

Yevropa Ittifoqining ommaviy xaridlar bo‘yicha Direktivalari (masalan, Directive 2014/24/
EU) tender jarayonlarida shaffoflik, ochiqlik va teng imkoniyatlar tamoyillarini qo‘llashni
talab qiladi [5]. Bu Direktivalarda jamoat tender e’lonlari, kontrakt e’lonlari va shartnoma
shartlari omma e’tiboriga taqdim qilinishi lozimligi belgilab qo‘yilgan. Shu bilan birga,
tenderdan keyingi ma’lumotlarni ochiq tarzda e’lon qilish (post-contract transparency) ham
talab etiladi.

Umumiy foydalanishdagi avtomobil yo‘llarini ekspluatatsiya qilish ishlariga ochiq tender
savdolarini o‘tkazish orqali autsorsing asosida xususiy sektorni jalb etishga yo‘l qo‘yilishi
mumkin. Umumiy foydalanishdagi avtomobil yo‘llarini ekspluatatsiya qilish ishlariga xususiy
sektorni jalb etish, birinchi navbatda, davlat budjeti xarajatlarini kamaytirish, xizmatlarning
samaradorligi va sifatini oshirish, hamda raqobat muhitini kengaytirish uchun muhim
mexanizmdir.

Xususiy kompaniyalar tender savdolarida qatnashib, xizmatlar uchun raqobatbardosh
narxlarni taklif giladi. Bu davlat xarajatlarining optimallashtirilishiga olib keladi. Masalan,
Jahon banki ma’lumotlariga ko‘ra, autsorsing asosida yo‘l ekspluatatsiyasi joriy qilingan
mamlakatlarda xarajatlar o‘rtacha 15-20 foizga kamaygan [6]. Xususiy sektor xizmatlarni
bozor tamoyillari asosida ko‘rsatgani sababli ular texnologik yangiliklardan keng foydalanadi.
Bu esa yo'l infratuzilmasining sifatli va tezkor ekspluatatsiyasini ta’'minlaydi. Masalan, Chili
Ba Argentinasa “Performance-Based Contracts” joriy etilgach, yo‘l xizmatlari sifati yuqori

darajaga ko'‘tarilgan.
. G

Ochiq tender savdolari orqali autsorsing asosida xususiy sektorni yo‘l
ekspluatatsiyasiga jalb qilish O‘zbekiston uchun samarali yechim hisoblanadi. Bu nafaqat
davlat xarajatlarini kamaytiradi, balki xizmatlar sifatini oshiradi va korrupsiyaviy xavfni
minimallashtiradi.

O‘tkaziladigan tenderlar, avtomobil yo‘llarida transport vositalari harakatini vaqtincha
cheklash yoki taqiqlash, sohaga oid amalga oshirilayotgan islohotlar va gabul qilingan
gonunchilik hujjatlari to‘grisidagi ma’lumotlar O‘zbekiston Respublikasi qonun hujjatlari
talablariga muvofiq barcha yuridik va jismoniy shaxslar uchun erkin foydalanish maqsadida
e’lon qilinishi lozim. Biroq mazkur normalar umumiy prinsipial ko‘rinishda ifoda etilgan
bo‘lib, ularni amalda samarali tatbiq etish uchun zarur bo‘lgan huquqiy mexanizmlar to‘liq
aniqlashtirilmagan. Jumladan, qonunda:

— barcha davlat buyurtmalari va yirik yo‘l loyihalari uchun majburiy elektron tender
(e-procurement) tizimidan foydalanish haqida gat’iy talab yo‘q;

— tender natijalari va shartnoma ma’lumotlari Daviat shartnomalari haqidagi ochiq
ma’lumotlar standarti formatida (OCDS - Open Contracting Data Standard) jamoatchilikka
taqdim etilishi shartligi aniq belgilanmagan;

— loyiha ijrosini nazorat qilishda jamoatchilik monitoringi va mustaqil kuzatuv instituti
uchun huquqiy asoslar nazarda tutilmagan.

Shu sababli “ochiglik va oshkoralik” prinsipi nazariy darajadagi umumiy qoida sifatida
qolib ketishi, amalda esa korrupsiya xavfini keskin kamaytirishda yetarli samara bermasligi
mumkKkin.

Jahon banki hisobotida infratuzilma va yo‘l qurilishi sohasida korrupsiya xarajatlarni
sezilarli oshirishi ta’kidlangan [7]. Misol uchun, AQShning Florida shtatida shirkatlar til
biriktirganda narxlar 8 foizga, Janubiy Koreyada esa 15 foizga oshgan [8; 9]. Niderlandiya
parlamenti ma’lumotiga ko‘ra, yashirin kelishuvlar qurilish xarajatlarini 20 foizga ko‘taradi
[10], Konnor [11] esa o‘rtacha 25 foiz ortiqcha narxni aniqlagan. Shu sababli elektron xarid
platformalari korrupsiya xavfini kamaytirib, raqobatni oshiradi va tender jarayonlarini shaffof
qiladi.

IHTTning “Principles for Integrity in Public Procurement” nomli hujjatida davlat xaridlarida
ochiq ma’lumotlar va raqamli tender tizimini joriy etish korrupsiyaning oldini olishning
asosiy usuli sifatida tavsiya etilgan [12]. Misol uchun, “2017-yilning birinchi yarmida
Ukrainaning “ProZorro” portali orqali 410 mingdan ortiq lot bo‘yicha xarid amalga oshirildi,
ularning kutilgan qiymati 247 trln grivnadan oshdi. 80 mingdan ziyod korxona va xususiy
tadbirkorlar ishtirok etdi. Raqobat hisobiga o‘rtacha 5,5 foiz tejamkorlikka erishildi (kutilgan
va haqiqiy narx o‘rtasidagi farq)” [13].

A. Kovalchuk [14] tomonidan o‘tkazilgan tadqiqotda “ProZorro” elektron xarid tizimi joriy
etilgandan keyin raqobat va narxlarga ta’sir ko‘rsatgan-ko‘rsatmagani tahlil gilingan.

“ChileCompra” tizimidagi asosiy shartnomalarida o‘rtacha 248 ishtirokchi qatnashadi,
ularning 70 foizi (taxminan 185 tasi) shartnoma tuzish huquqini oladi” [15]. Tender
jarayonining ochiqgligi va ishtirokchilarning ko‘pligi davlat xaridlarida raqobat muhitini
kuchaytiradi. Xalqaro tajriba shuni ko‘rsatadiki, bunday holat korrupsiya xavfini kamaytiradi,
chunki teng imkoniyatlar ta'minlanganda manfaatdor guruhlar ta’siri cheklanadi va narxlar
bozor mexanizmlari asosida shakllanadi. IHTT uni shaffoflik va hisobdorlikni ta’minlagan
muvaffaqiyatli islohot sifatida e’tirof etgan.

Yangi tahrirdagi qonun loyihasining yana bir jihati, uning 27-moddasida avtomobil
yo‘llarini moliyalashtirish jihatlari yoritilgan. Loyihada mablaglarni maqgsadli yo‘naltirish

kozda tutilgan bo‘lsa-da, hisobdorlik va ommaviy audit bo‘yicha aniq huquqiy talablar
belgilanmagan. Bu esa mablaglardan samarali va shaffof foydalanishni kafolatlamaydi.
Xalqgaro tajribada, xususan, Jahon banki va IHTT standartlarida yirik loyihalar uchun tashqi
audit va ochiq hisobot berish majburiydir.

Bundan tashgqari, loyihada nazorat funksiyalari asosan tegishli vazirliklar va Avtomobil
yo‘llari qo‘mitasiga topshirilgan. Biroq bu holatda manfaatlar to‘qnashuvi (conflict of interest)
xavfi yuzaga kelishi mumkin. Ya'ni bir vaqtning ozida ham buyurtmachi, ham nazoratchi
sifatida ishtirok etish organlarning mustaqilligi va xolisligini ta’'minlamaydi. Shuningdek,
tender jarayonlarini kuzatish komissiyalarining huquqiy maqomi va mustagqilligi qonun
matnida yetarlicha tartibga solinmagan.

Loyihada yo‘l sohasida ragamlashtirish belgilangan bo‘lsa-da, OCDS, API orqali ma’lumot
berish va ochiq formatlar kabi texnik-huquqiy standartlar aniq ko‘rsatilmagan. Bu esa
shaffoflik va jamoatchilik monitoringini cheklaydi. Xalgaro tajribada tender natijalari,
shartnoma giymati va pudratchilar hagidagi ma’lumotlar API orqali ochiq tagdim etilib, ularni
tadqgiqotchilar va fuqarolik jamiyati erkin tahlil gila oladi.

Qonunda mahalliy hokimiyat vazifalari belgilangan bo‘lsa-da, fugarolik jamiyati institutlari
ishtiroki, Integrity Pact, mustaqil kuzatuv kengashlari yoki ommaviy monitoring mexanizmlari
nazarda tutilmagan. Shu bois jamoatchilik nazorati huquqiy jihatdan yetarli darajada
mustahkamlanmagan. Yuqoridagilarga asosan qonun loyihasiga o‘zgartirishlar taklif etiladi

(rasm).
Qonun loyihasiga quyidagi
mexanizmlarni Kiritish
Majburiy Mustaqil audit Blokcheyn Xabar Jamoatchilik
elektron va natijalarni texnologiyasi giluvchilarni monitoringi va
tender ochiq e’lon orqali himoya qilish integrity pact
va O0CDS qilish xarajatlar tizimi shartnomalari
standartida reyestri
ochiq
ma’lumotlar

Rasm. O‘zbekiston Respublikasining “Avtomobil yo‘llari to‘g'risida”gi qonuni yangi
tahririga takliflar

Majburiy elektron tender va ochiq ma’lumot formati. Yuqoridagilarga asosan qonun
loyihasiga majburiy elektron tender va ochiq ma’lumot formati to‘grisida aniq modda
go‘shish magsadga muvofiq bo‘lardi.

Lyra va boshqgalar tomonidan o‘tkazilgan tadqiqotda “elektron tender tizimlari
(e-procurement) tender jarayonlarini shaffof va kuzatib borish mumkin bo‘lgan holatga
keltirgani sababli korrupsiya uchun imkoniyatlarni sezilarli darajada kamaytirgan”i oz

tasdigini topgan [16].
. U

Mustaqil (xorijiy/ixtiyoriy) moliyaviy audit va nazorat. Fikrimizcha, qonun loyihasiga
mustaqil (xorijiy/ixtiyoriy) moliyaviy audit va nazorat to‘g‘risida alohida band kiritilishi lozim
(Jadval).

Tender va shartnoma ijrosida “qizil bayroqlar” (red flags) tizimini qo‘llash - ya’ni
xarajatlarning ortib ketishi, ishlarni kechiktirish yoki shartnoma talablariga rioya etmaslik
kabi holatlarni vaqtida aniqlash - korrupsiya xavfini bartaraf etishda samarali vosita
hisoblanadi [17]. Yo'l loyihalari bo‘yicha auditorlik hisobotlarida asosiy e’tibor xarajatlarning
samaradorligi, budjetdan chetga chiqish holatlari va texnik standartlarga rioya etilishini
tekshirishga qaratilgan [18].

“Mustaqil moliyaviy va texnik auditlar infratuzilma loyihalarida yo‘qotishlarni
kamaytirishda hal qiluvchi ahamiyatga ega. Korrupsiya va samarasizlik sababli yo‘qotishlar
ko‘p hollarda 10-30 foizga yetgan” (16, 25-b.).

Integrity Pact (integritet shartnomasi) va jamoatchilik kuzatuvi

Transparency International tomonidan turli mamlakatlarda amalga oshirilgan tajriba
shuni ko‘rsatadiki, halollik pakti (Integrity Pact) [19] usuli korrupsiya xavfini kamaytirishda
samarali mexanizm hisoblanadi. Masalan, Hindiston, Kolumbiya va Polshada yirik
infratuzilma tenderlarida Integrity Pact joriy etilganda tenderlarda gatnashuvchilar soni
ortib, raqobat darajasi ko‘tarilgan, shartnoma qiymatlarida sun’iy narx oshirish holatlari
kamaygan, jamoatchilik monitorlari orqali shartnoma ijrosining shaffofligi va hisobdorligi
ta’minlangan.

Majburiy deklaratsiyalar va manfaatlar to‘qnashuvini tartibga solish

[HTT tavsiyalarida manfaatlar to‘qnashuvini boshqarish va davlat xizmatchilari uchun
moliyaviy deklaratsiyalar tizimini joriy qilish korrupsiya xavfini kamaytirishning samarali
vositasi sifatida qayd etilgan [20].

Birlashgan Millatlar Tashkilotining Korrupsiyaga qarshi konvensiyasi 7- va 9-moddalarida
davlat xizmatchilari uchun ochiq deklaratsiya tizimi va davlat xaridlarida shaffoflik
mexanizmlarini joriy etish talablari belgilangan.

Blokcheyn va raqamlashtirilgan reyestrlar orqali xarajatlarni nazorat qilish

Yirik yo‘l qurilishi va infratuzilma loyihalarida moliyaviy xarajatlar va to‘lovlarning
shaffofligini ta’minlash maqsadida maxsus reyestr (ma’lumotlar bazasi) joriy etilishi
lozim. Ushbu reyestrda barcha moliyaviy operatsiyalar (tranzaksiyalar) gayd etiladi va
ma’lumotlarning bir qismi blokcheyn texnologiyasi asosida saqlanadi.

“Blokcheyn asosidagi reyestrlar ma’lumotlarni o‘zgartirib bo‘lmas holda saqlaydi. Bu esa
ma’lumotlar manipulyatsiyasi xavfini kamaytiradi va infratuzilma loyihalarini boshqarishda
ishonchni kuchaytiradi” [16, 33-b.].

Ahsan Vaqar va boshqalarning fikriga ko‘ra, “Blokcheyn texnologiyasi ta’'minot
zanjiridagi barcha operatsiyalarni doimiy va o‘zgartirib bo‘lmaydigan tarzda gayd etishni
kafolatlaydi” [21].

Ommaga hisobot berish va standartlashtirilgan ochiq reyestr. IHTT hisobotlarida
va Open Contracting Data Standard - Davlat shartnomalari haqidagi ochiq ma’lumotlar
standarti (OCDS) dasturida davlat xaridlari va infratuzilma loyihalari bo‘yicha ochiq
ma’lumotlar reyestrini joriy qilish korrupsiyaga qarshi samarali vosita sifatida
tavsiya etilgan [22]. Ushbu reyestrda har bir loyiha uchun alohida “loyiha kartasi”
shakllantiriladi.

Jadval
Qonun matniga taklif etiladigan moddalar
Taklif Mazmuni
etilayotgan
modda
81-modda Elektron tender va ochiq ma’lumot formati: Avtomobil yo‘llari bo‘yicha barcha davlat xaridlari

va davlat-xususiy sheriklik loyihalari fagat elektron platforma orqali o‘tkazilishi va ma’lumotlar
OCDS standartida ochiq formatda e’lon qilinishini belgilaydi.

82-modda Mustaqil audit va nazorat: Qimmatli loyihalarda tender yakunlanganidan va shartnoma
bajarilgandan keyin moliyaviy va texnik audit o‘tkazilishi majburiy. Natijalar 10 ish kuni ichida
ochiq portalda e’lon qilinadi.

83-modda Integritet shartnomasi va jamoatchilik monitoringi: Yirik loyihalarda tender boshlanishidan
oldin davlat buyurtmachi, pudratchi va fuqarolik jamiyati ishtirokida integritet shartnomasi
imzolanadi. Jamoatchilik monitorlari tender va shartnoma ijrosini kuzatadi va natijalar ochiq
portalda e’lon qilinadi.

84-modda Moliyaviy deklaratsiyalar va manfaatlar to‘qnashuvining oldini olish: Tender komissiyasi a’zolari
va mas’ul rahbarlar har yarim yilda moliyaviy va manfaatlar deklaratsiyasini taqdim etadi;
deklaratsiyalar ochiq platformada e’lon gilinadi. Komissiya a’zolari rotatsiya qilinadi, yuqori
xavfli loyihalarda xorijiy sertifikatli kuzatuvchi jalb gilinadi.

85-modda Ochiq reyestr va loyiha kartalari orqali hisobdorlik: Davlat xaridlari va yirik loyihalar bo‘yicha
ochiq elektron reyestr yuritiladi; har bir loyiha uchun alohida “loyiha kartasi” shakllantiriladi.
Ma'lumotlar OCDS standartida taqdim etiladi.

Xulosa

Avtomobil yo‘llari sohasi milliy iqtisodiyotning muhim tarkibiy qismi bo‘lib, uning
samarali boshqarilishi davlat mablag'laridan oqilona foydalanish va jamoatchilik ishonchini
ta’'minlash bilan chambarchas bog‘ligdir. O‘rganilgan qonun loyihasida korrupsiya xavflarini
kamaytirish va shaffoflikni kuchaytirishga garatilgan umumiy normalar belgilangan bo‘lsa-da,
ularni amalga oshirish uchun aniq mexanizmlar yetishmaydi.

Shunday qilib, qonun loyihasiga quyidagi aniq mexanizmlarni kiritish zarur:

— majburiy elektron tender va OCDS standartida ochiq ma’lumotlar;

— mustagqil audit va natijalarni ochiq e’lon qilish;

— blokcheyn texnologiyasi orqali xarajatlar reyestri;

— xabar qiluvchilarni himoya qilish tizimi;

— jamoatchilik nazorati va Integrity Pact shartnomalari.

Bu choralar xalgaro tajribalarga mos bo‘lib, O‘zbekistonda yo‘l-transport infratuzilmasi
loyihalarini amalga oshirishda korrupsiya xavflarini kamaytirish, shaffoflik va hisobdorlikni
kuchaytirishga xizmat qiladi.

